
govindAShTakam by Swami Brahmananda

ಗೋವಿಂದಾಷ್ಟಕಂ ಸ್ವಾಮಿಬ್ರಹ್ಮಾನಂದಕೃತಂ

ಶ್ರೀ ಗಣೇಶಾಯ ನಮಃ ..
ಚಿದಾನಂದಾಕಾರಂ ಶ್ರುತಿಸರಸಸಾರಂ ಸಮರಸಂ
ನಿರಾಧಾರಾಧಾರಂ ಭವಜಲಧಿಪಾರಂ ಪರಗುಣಂ .

ರಮಾಗ್ರೀವಾಹಾರಂ ವ್ರಜವನವಿಹಾರಂ ಹರನುತಂ
ಸದಾ ತಂ ಗೋವಿಂದಂ ಪರಮಸುಖಕಂದಂ ಭಜತ ರೇ .. 1..

ಮಹಾಂಭೋದಿಸ್ಥಾನಂ ಸ್ಥಿರಚರನಿದಾನಂ ದಿವಿಜಪಂ
ಸುಧಾಧಾರಾಪಾನಂ ವಿಹಗಪತಿಯಾನಂಯಮರತಂ .

ಮನೋಜ್ಞಂ ಸುಜ್ಞಾನಂ ಮುನಿಜನನಿಧಾನಂ ಧ್ರುವಪದಂ
ಸದಾ ತಂ ಗೋವಿಂದಂ ಪರಮಸುಖಕಂದಂ ಭಜತ ರೇ .. 2..

ಧಿಯಾ ಧೀರೈರ್ಧ್ಯೇಯಂ ಶ್ರವಣಪುಟಪೇಯಂಯತಿವರೈಃ
ಮಹಾವಾಕ್ಯೈಜ್ಞೇಯಂ ತ್ರಿಭುವನವಿಧೇಯಂ ವಿಧಿಪರಂ .

ಮನೋಮಾನಾಮೇಯಂ ಸಪದಿ ಹೃದಿ ನೇಯಂ ನವತನುಂ
ಸದಾ ತಂ ಗೋವಿಂದಂ ಪರಮಸುಖಕಂದಂ ಭಜತ ರೇ .. 3..

ಮಹಾಮಾಯಾಜಾಲಂ ವಿಮಲವನಮಾಲಂ ಮಲಹರಂ
ಸುಬಾಲಂ ಗೋಪಾಲಂ ನಿಹತಶಿಶುಪಾಲಂ ಶಶಿಮುಖಂ .

ಕಲಾತೀತಂ ಕಾಲಂ ಗತಿಹತಮರಾಲಂ ಮುರರಿಪುಂ
ಸದಾ ತಂ ಗೋವಿಂದಂ ಪರಮಸುಖಕಂದಂ ಭಜತ ರೇ .. 4..

ನಭೋಬಿಂಬಸ್ಫೀತಂ ನಿಗಮಗಣಗೀತಂ ಸಮಗತಿಂ
ಸುರೌಘೇ ಸಂಪ್ರೀತಂ ದಿತಿಜವಿಪರೀತಂ ಪುರಿಶಯಂ .

ಗಿರಾಂ ಪಂಥಾತೀತಂ ಸ್ವದಿತನವನೀತಂ ನಯಕರಂ
ಸದಾ ತಂ ಗೋವಿಂದಂ ಪರಮಸುಖಕಂದಂ ಭಜತ ರೇ .. 5..

ಪರೇಶಂ ಪದ್ಮೇಶಂ ಶಿವಕಮಲಜೇಶಂ ಶಿವಕರಂ
ದ್ವಿಜೇಶಂ ದೇವೇಶಂ ತನುಕುಟಿಲಕೇಶಂ ಕಲಿಹರಂ .

ಖಗೇಶಂ ನಾಗೇಶಂ ನಿಖಿಲಭುವನೇಶಂ ನಗಧರಂ
ಸದಾ ತಂ ಗೋವಿಂದಂ ಪರಮಸುಖಕಂದಂ ಭಜತ ರೇ .. 6..

ರಮಾಕಾಂತಂ ಕಾಂತಂ ಭವಭಯಲಯಾಂತಂ ಭವಸುಖಂ

ಗೋವಿಂದಾಷ್ಟಕಂ ಸ್ವಾಮಿಬ್ರಹ್ಮಾನಂದಕೃತಂ

ದುರಾಶಾಂತಂ ಶಾಂತಂ ನಿಖಿಲಹೃದಿ ಭಾಂತಂ ಭುವನಪಂ .

ವಿವಾದಾಂತಂ ದಾಂತಂ ದನುಜನಿಚಯಾಂತಂ ಸುಚರಿತಂ
ಸದಾ ತಂ ಗೋವಿಂದಂ ಪರಮಸುಖಕಂದಂ ಭಜತ ರೇ .. 7..

ಜಗಜ್ಜ್ಯೇಷ್ಠಂ ಶ್ರೇಷ್ಠಂ ಸುರಪತಿಕನಿಷ್ಠಂ ಕ್ರತುಪತಿಂ
ಬಲಿಷ್ಠಂ ಭೂಯಿಷ್ಠಂ ತ್ರಿಭುವನವರಿಷ್ಠಂ ವರವಹಂ .

ಸ್ವನಿಷ್ಠಂ ಧಾರ್ಮಿಷ್ಠಂ ಗುರುಗುಣಗರಿಷ್ಠಂ ಗುರುವರಂ
ಸದಾ ತಂ ಗೋವಿಂದಂ ಪರಮಸುಖಕಂದಂ ಭಜತ ರೇ .. 8..

ಗದಾಪಾಣೇರೇತದ್ದುರಿತದಲನಂ ದುಃಖಶಮನಂ
ವಿಶುದ್ಧಾತ್ಮಾ ಸ್ತೋತ್ರಂ ಪಠತಿ ಮನುಜೋ ಯಸ್ತು ಸತತಂ .

ಸ ಭುಕ್ತ್ವಾ ಭೋಗೌಘಂ ಚಿರಮಿಹ ತತೋಽಪಾಸ್ತವೃಜಿನೋ
ವರಂ ವಿಷ್ಣೋಃ ಸ್ಥಾನಂ ವ್ರಜತಿ ಖಲು ವೈಕುಂಠಭುವನಂ ..

..ಇತಿ ಶ್ರೀ ಪರಮಹಂಸ ಸ್ವಾಮಿ ಬ್ರಹ್ಮಾನಂದ ವಿರಚಿತಂ
ಶ್ರೀ ಗೋವಿಂದಾಷ್ಟಕಂ ಸಂಪೂರ್ಣಂ ..

